
					Gwirwyd y dudalen hon

YR YNYS BELLENNIG






MI glywais am ynys bellenig

yng nghanol y gwyrddfor maith,

Ynys bellennig, hynod o unig,

Ni eilw un llong ar ei thaith

Â glannau yr ynys bellennig

Yng nghanol y gwyrddfor maith.



'D oes yno ond gwynion wylanod

Yn nythu'n agennau y graig

Gwynion wylanod, ac aur-felyn dywod,

Ar laston yng ngwaelod y graig

Yn sibrwd a'i dyfnlais i'r tywod

Dragwyddol gyfrinach yr aig.



F'anwylyd a gawn ni fynd yno,

I'r ynys bellennig i fyw;

Neb ond y wylan, tydi a fy hunan,

Ym murmur y tonnau yn byw,

A throi yr ynysig, bellennig ac unig

Yn fythol baradwys i fyw?

